
Devi KanyakumAri Varnadyakshara Gitanjali

దేవీ కన్యాకుమారి వర్ణాద్యాక్షర  గీతాఞ్జలిః

౧. “అ”కార గీతమ్ ।
అఖండ బ్రహ్మాండ  నగరేశ్వరీమ్ ।
అనుదినం స్మర కన్యాకుమారీమ్ ॥ పల్లవి ॥
ప్రసన్నవదనాం  కుందరదనాం
ముక్తినికేతనాం కారుణ్యనయనామ్ ।
స్మర నిత్యం స్మర వినీతావనాం
దుష్టగుణ  పరివర్తన లీనామ్ ॥ ౧॥

శ‍ృతిస్మృతిసూక్తి సంహర్షిణీం
ఆగమశాస్త్ర ధర్మబోధినీమ్ ।
జ్ఞానసంజీవినీం  గీతసుధావనీం
యోగీశ సమదర్శి సంపోషిణీమ్ ॥౨॥

౨. “ఆ”కార గీతమ్ ।
ఆశ్రయామి  శ్రీ కన్యాకుమారీమ్ ।
ఆరాధయామి దేవీం మోదకరీమ్ ॥ పల్లవి ॥
భూషిరాధీశ్వరీం విశ్వసుందరీం
కారుణ్యసాగరీం గీతసుధాధరీమ్ ।
రాజీవ నయనాం రాజీవవదనాం
రాజీవచరణాం ధ్యాయామి అనుక్షణమ్ ॥ ౧॥

మధుర సద్భక్తిలాస్య రంజనీం
యోగీశ సమదర్శి సంపోషిణీమ్ ।
సుప్త ప్రతిభాశుజాగరిణీం
గుప్తగామినీం కుండలినీమ్ ॥౨॥

౩. “ఇ”కార గీతమ్ ।
ఇందుశేఖర పరమప్రియ  సఖీ ।
కన్యాకుమారి స్వాంతఃసుఖీ ॥ పల్లవి ॥
ఉపాసిత బ్రహ్మదేవదత్తవరః
తపోనిష్ఠ మదోన్మత్త బాణాసురః ।
అనిమిష ఋషిసాధుసంత హింసకః
తస్య వధార్థమవతారిణి  ॥ ౧॥

భూషిరమందిర లోకైకసుందరి
శిరీషసుమోపమ శరీరధరి ।
పరావిద్యా పయోనిధీశ్వరి
భ్రాంతిమోహహరి  గీతసుధాధరి ॥౨॥

౪. “ఈ”కార గీతమ్ ।
ఈప్సితప్రపూరిణి  పరాంబికే ।
హే కన్యాకుమారి భవతారకే ॥ పల్లవి ॥
సుధావల్లి ఉపనిషద్గోచరే
అసదృశ దీప్తియుతే సాకారే ।
యోగసేవాసంప్రీతే  రుచిరే
త్యాగయోగోపాసితే మధురే ॥ ౧॥

వరదముద్రాయుతే  హరభామిని
షణ్ముఖగజముఖ మాతే రంజని ।
రసికసుజన మానసాహ్లాదిని
ధారణాబలం యచ్ఛ గీతసుధావని ॥౨॥

౫. “ఉ”కార గీతమ్ ।
ఉపనిషత్సాగరే మమ నావికా భవ ।
కన్యాకుమారి జ్ఞానప్రదా   భవ ॥ పల్లవి ॥
చంద్రశేఖరే  లలితే కల్పవల్లి
చంద్రశేఖరసఖి  అమృతవల్లి ।

జమదగ్నినందన ప్రతిష్ఠితే 
జీవసంస్కరణ కార్యనిరతే ॥ ౧॥

చిద్పావకసంభూతే సుచరితే
భ్రామరీగుహ  నివాసితే గానరతే ।
ముక్తిదాతే దేవకార్యసదారతే
హిమాద్రిసంజాతే  గీతసుధాశ్రితే  ॥౨॥

౬. “ఊ”కార గీతమ్ ।
ఊర్ధ్వగతిప్రియం   మాం పాలయ ।
సన్మతిం దత్వా మాం పరిపాలయ ॥ పల్లవి ॥
సత్యాసత్యభేద జ్ఞానం  యచ్ఛ
సుఖదుఃఖదర్శనే సమతాం ప్రయచ్ఛ  ।
ఋతశక్తి జయమేకమాత్మదర్శనం
ఇతి మాం బోధయ కన్యాకుమారి ॥ ౧॥

చిదాకాశాంతరే సాక్షిణి పోషయ
మూర్ఖదాస  గురుహృదయే మాం స్థాపయ  ।
అవిద్యా బాణాసురసూదనీ భవ
శ్రితరక్షిణి  గీతసుధావనీ భవ ॥౨॥

౭. “ఋ”కార గీతమ్ ।
ఋగ్వేదాది చతూర్వేదార్థ దిపికే ।
కన్యాకుమారి సుజ్ఞానచంద్రికే   ॥ పల్లవి ॥
అపౌరుషేయ వేదవాఙ్మయసారే
శ‍ృతిస్మృతి సంపూజితే రుచిరే ।
ఆగమ షడ్దర్శన  గీతాసద్దర్శితే
పురాణోపపురాణ సువర్ణితే  ॥ ౧॥

విశ్వవ్యాపక భాషాంతర్యామిని
విస్మయరీత్యా భావాంతర్గామిని  ।
విచార విశ్లేషణ  విధినిరూపిణి

కన్యాకుమారి గీతసుధావని ॥౨॥

౮. “ఋ”కార గీతమ్ ।
ఋ ఇత్యష్టమాక్షర  విరాజితే ।
ఋషిసంప్రదాయ  రక్షణ నిరతే ॥ పల్లవి ॥
మననమంథన చింతనకారిణి
స్ఫురణసృజన కల్పనోద్దీపిని  ।
కన్యాకుమారి పంచకోశవ్యాపిని
భూషిరజనని గీతసుధావని ॥ ౧॥

సమ్యగ్దర్శికృత  గ్రంథసారే
సమ్యగ్జ్జ్ఞానప్రదే   సాకారే ।
నిరాకారే నిర్వికారే
నిర్మమస్య హృద్గుహ  గోచరే ॥౨॥

౯. “ఏ”కార గీతమ్ ।
ఏకైక  పరతత్త్వరూపిణి ।
అద్వితీయ ప్రకృతిరూపిణి  ॥ పల్లవి ॥
సర్వయంత్రరూపిణి  సర్వమంత్రజనని
సర్వతంత్రకారిణి  సర్వశక్తిదాయిని  ।
జననమరణ చక్రసంచాలిని
దేశకాల దిక్కారణి ॥ ౧॥

అప్రమేయే  సదయే సరసవతి
అనిర్వచనీయే అమేయే భగవతి ।
నిత్యశుద్ధ బుద్ధముక్తరూపిణి  రాగిణి
సచ్చిదానంద రూపిణి సరోజిని ॥౨॥

౧౦. “ఐ”కా గీతమ్ ।
ఐహిక మోదాకర్షణ  వశోఽ హమ్ ।
మోఘాశోఽహం సత్యవిముఖోఽహమ్ ॥ పల్లవి ॥

వహ మమయోగక్షేమం భవాని
దేవి కన్యాకుమారి శ్రితపావని  ।
బాలదినకరకోటి ప్రభాసంయుతే
బాణాసురాసుహరణ రంజితే విజితే ॥ ౧॥

పంచశరహర శివార్ధాంగిని
పంచభూతాత్మక జగద్రక్షిణి  ।
పంచక్లేశ  హారిణి ప్రమోదిని
పంచకోశవ్యాపిని గీతసుధావని ॥౨॥

౧౧. “ఓ”కార గీతమ్ ।
ఓజస్విని చంద్రభానునయనే  ।
కన్యాకుమారి భూషిరసదనే ॥ పల్లవి  ॥
సురవంశారికుల విధ్వంసిని
మునియతిగురుబుధ ధ్యేయపాలిని ।
జీవకోటి ప్రాణపోషిణి  కన్యే
పూర్ణసుధాంశుముఖి  ఆరాధ్యే ॥ ౧॥

పాలయమాం సదా పరమజ్ఞేయే
పరివర్తయ మాం పరమధ్యేయే ।
ఛిన్నసంశయ మోదప్రదాయిని
షడ్వైరి  దూరిణి గీతసుధావని ॥౨॥

౧౨. “ఔ”కార గీతమ్ ।
ఔన్నత్య విత్తార్జన  విధానమ్ ।
బోధయాంబికే మే అనుదినమ్ ॥ పల్లవి ॥
జ్ఞానభిక్షాం  దేహి భవతి
కన్యాకుమారి హే అంబే భగవతి ।
త్వమేవ మాతే భవతారిణి
త్వమేవ త్రాతే  భీతినాశిని ॥ ౧॥

షట్చక్రోద్దీపిన   దీప్తిమణి
గీతసుధావని శ్రితచింతామణి  ।
సాధనరత సాఫల్యదాయిని
ప్రసన్నమనస్క  ప్రమోదిని  ॥౨॥

౧౩. “అం”కార గీతమ్ ।
అంబుధిత్రయ  సంగమతటాలయే ।
అంబుజపదద్వయే యశోదయే ॥ పల్లవి ॥
ఋషిముని దివిజేంద్ర ప్రార్థిత   జనని
కన్యాకుమారి రూపావతారిణి ।
దైత్యరాజ  బాణాసురసూదని
శుభసందాయిని గీతసుధావని ॥ ౧॥

కాంతిపూర్ణ నాసాభరణధరి
కారూణ్యపూర్ణే గోవిందసోదరి ।
ఆపాదమస్తక నయనప్రియే
ఆజీవపర్యంత జీవాశ్రయే ॥౨॥

౧౪. “అః”కార గీతమ్ ।
ఆహ్లాదదాయిని  పరాంబికే ।
ధర్మార్థ కామప్రదాయికే  ॥ పల్లవి ॥
నవరసలాస్య నిరతే శ్రీలలీతే
నవకాంతి లావణ్య సౌందర్యయుతే ।
పరమాద్భుతం తవ లోకరక్షణం
కల్పనాతీతం తవ జీవలక్షణమ్ ॥ ౧॥

పరమ వాత్సల్యయి సృష్టిసంచాలిని
చిదానందమయి సచ్చిత్స్వరూపిణి ।
అంబోనిధిత్రయ  సంగమేశ్వరి
బ్రహ్మచారిణి  గీతసుధేశ్వరి ॥౨॥

౧౫. “క”కార గీతమ్ ।
కన్యాకుమారియోగవిద్యా-
పీఠాధీశ్వరి మాముద్ధర  ॥ పల్లవి ॥
అస్మాకం గురుకులం చిరకాలం
జ్ఞానవిజ్ఞానప్రద    ధామమస్తు ।
శమదమసంపన్న సాధకవృందా-

శ్రితమస్తు  యోగనందనమస్తు ॥ ౧। ।
ఓంకార నాదానుసందానే మమ
చిత్తమస్తు తల్లీనమస్తు  ।
జ్ఞానదీపాంకురి  కుపాసాగరి
నిత్యశుభంకరి గీతసుధాకరి ॥౨॥

౧౬. “ఖ”కార గీతమ్ ।
ఖగరాజవాహన ప్రియసోదరి  ।
వరదముద్రాధరి  కన్యాకుమారి ॥ పల్లవి ॥
కాంచన కంకణ నూపురభూషితే
నవరత్న కిరీట హారవిరాజితే ।
త్రితాపత్రస్త    భక్తసంరక్షిణి
త్రిలోకపాలిని  మూర్ఖదాస  జనని ॥ ౧॥

జపమాలాధరి భూషిరేశ్వరి
శిష్టశుభంకరి  దుష్టభయంకరి  ।
కాయవాఝ్మనోబలం ప్రసాదయ
గీతసుధావనియోగపథం గమయ ॥౨॥

౧౭. “గ”కార గీతమ్ ।
గురుహృదయాంతర్ దీప్తి ప్రసారిణి
పరమగురురూపిణి త్రిలోచని  ॥ పల్లవి ॥
జీవనశాస్త్రజ్ఞాన   ప్రబోధీని
జీవరహస్య విజ్ఞాన  ప్రకాశిని  ।

ధారణధ్యానరత మార్గదర్శిని
సమాధిలీన జ్ఞేయాకారిణి  ॥ ౧॥

కామ్యకర్మరహితో నిజగురురూపః
దేహభావవర్జితో  సద్గురురూపః  ।
దక్షిణామూర్తిగురు ప్రియరమణి
గురుస్కందజనని గీతసుధావని ॥౨॥

౧౮. “ఘ”కార గీతమ్ ।
ఘనహిమశైలేంద్ర  సుకుమారి
నిచోలాంచలధరి కన్యాకుమారి ॥ పల్లవి ॥
భక్తకోటిపూజితే అపరాజితే
కృతకృత్యయోగి పరాభక్తిజితే ।
ధర్మనారీపీఠ చక్రవర్తిని 
మతవర్ణ జాతికుల మైత్రిమోదిని   ॥ ౧॥

సంస్కృతిరక్షణ తత్పరరక్షిణి
ప్రకృతివికోప  పరిణామసాక్షిణి ।
వికృతభావవశ దుష్టధ్వంసిని
గీతసుధావని శిష్టపాలిని  ॥౨॥

౧౯.వా“ఙ”కార గీతమ్ ।
వాఙ్మయ సామ్రాజ్య  చక్రవర్తిని   ।
సాహిత్య సంగీతామృత వాహిని ॥ పల్లవి ॥
అక్షరమాలాధారిణి శాంభవి
సప్తస్వర వజ్రహారధరి  దేవి ।
అనిమిషవైరిసమూహ సూదని
కన్యాకుమారి త్రిశరధి  తటవాసిని ॥ ౧॥

అణురేణుతృణకాష్ఠ వ్యాపిని
జీవకోటిస్పందన శక్తిసంచాలిని  ।
సమస్త బ్రహ్మండ  భాండోదరి

జ్యోతిర్గమయ  గీతసుధాధరి। ॥౨॥

౨౦. “చ”కార గీతమ్ ।
చంద్రముఖీ  శ్రీ కన్యాకుమారీ ।
చంద్రశేఖరసఖీ  అవతు మామ్ ॥ పల్లవి ॥
రమ్య నిచోలాంచల ధారిణీ
నవ్య లలాటికా కంకణభూషిణీ ।
అసమాద్భుత దివ్యకాంతామణీ
అనుపమ సుచరితా అవతు మామ్ ॥ ౧॥

రత్నతాటంకయుగల శోభినీ
స్వర్ణనూపురధరీ  గీతసుధావనీ ।
ఓష్టరాగరహితాపి  అరుణాధరా
చందనరహితాపి సుగంధప్రసారా । ॥౨॥

౨౧. “ఛ”కార గీతమ్ ।
ఛాయావత్మమ చిత్తమస్తు విధేయమ్ ।
మాయావశ మమ జీవమస్తు నిరామయంమ్ ॥ పల్లవి ॥
కాలచక్రే మమ కాయమస్తి వికారమయం
కర్మచక్రే మమ చిత్తమస్తి సంస్కారమయమ్ ।
కథమస్తి మమ చిత్తవృత్తినిరోధః
కదాస్తి మయియోగానుశాసనమ్ ॥ ౧॥

సహస్ర సహస్ర శాస్త్రప్రమాణ 
గ్రహణ  గమనవిధానం న జానామి ।
అంతర్గురుమాతే  కన్యాకుమారి
గీతసుధావని నిత్యశుభంకరి ॥౨॥

౨౨. “జ”కార గీతమ్ ।
జీవజగత్పావని సిద్ధిప్రదే 
జితమానసవరప్రదే  సుప్రదే  ॥ పల్లవి ॥

కన్యాకుమారియోగిదర్శితే
కన్యాకుమారి భూషిరమాతే ।
అంబురాశి తరంగ నాట్యనిరతే
అంబోనిధిఘోష మంత్రప్రీతే   ॥ ౧॥

లోకసంగ్రహకర్మే  నిత్యాశ్రితే
లోకత్రయత్రాతే   మందస్మితే ।
బ్రహ్మచారిణి  గీతసుధావని
సుచీంద్రనాథ  శివార్ధాంగిని  ॥౨॥

౨౩. “ఝ”కార గీతమ్ ।
ఝంకారిణిధర పరమాప్తభామిని ।
హ్రీంబీజాక్షర  శక్తిస్వరూపిణి ॥ పల్లవి ॥
భువనసమ్మోహిని అబ్ధినందనముఖి
హరశిరశోభిని గంగా నిత్యసఖి ।
సౌగంధికా చంపకా మల్లికా
రజనీగంధ మాలతీ రసికా ॥ ౧॥

పనస నారికేల దాడిమ జంబూ
ఆమ్రకదలీ  ద్రాక్షాని  ఖాదయ ।
భక్ష్య భోజ్య లేహ్యచోష్యాని
స్వీకురు శంకురు భువనైకగురుజనని  ॥౨॥

తవ దృష్టిమాత్రేణ   కన్యాకుమారి
సర్వం పావనమస్తి గంగామైత్రిధరి   ।
తవ స్పర్శమాత్రేణ  హే మాహేశ్వరి
సర్వమమృతమస్తి గీతసుధాకరి ॥ ౩॥

౨౪. జ“ఞ” జ్ఞకార  గీతమ్ ।
జ్ఞానజలధి  స్నానే ఖేల మానస ।
కన్యాకుమారి ధ్యానే రమయ ॥ పల్లవి ॥
ఆకాశ వాయు వహ్ని జల ధరా-

మయ ప్రపంచే  దేవీం భావయ ।
సత్వరజస్తమో గుణత్రయ
కర్మక్షేత్రే గీతసుధామాస్వాదయ ॥ ౧॥

తత్త్వ నవరత్నాని అన్వేషయ
ఆత్మపరమాత్మ సంగమే మోదయ ।
ధ్యాతృ ధ్యాన ధ్యేయ భేదమస్తు లీనం
జ్ఞాతృ  జ్ఞాన  జ్ఞేయభేదమస్తు  విలీనమ్ ॥౨॥

౨౫. “ట”కార గీతమ్ ।
టీకాకార వర్ణిత  సర్వశక్తిధరి  ।
సర్వరూపధరి కన్యాకుమారి ॥ పల్లవి ॥
కల్పతరుసదృశ చరణసరోజిని
కల్పనాతీత లీలావిలాసిని ।
యోగమార్గగామీ  సంచాలిని
భక్తహృదయాలయే విరాజిని ॥ ౧॥

చిచ్ఛక్తిరూపిణి చిదానందదాయిని
భ్రామరీ  గుహాంతర్నివాసిని ।
సుగంధిని సుకేశిని సువాసిని
శ్రీకాంతభగిని  గీతసుధావని ॥౨॥

౨౬.పా“ఠ”కార గీతమ్ ।
పాఠప్రవచనే  మాం చతురం కురు ।
పతితపావని మాం స్థిరచిత్తం  కురు ॥ పల్లవి ॥
క్షమాకవచదే సుగుణప్రదే
పరిపాలయ మాం ఆశువరప్రదే  ।
భూషిరాలయస్థితే  కన్యాకుమారి
సాధకవినుతే భువనేశ్వరి ॥ ౧॥

కౌమారి సద్భావసంజీవిని
మాహేశ్వరి శశిశేఖర రమణి ।

సురవైరిదమని  దురితవిదూరిణి
చిదానందరూపిణి గీతసుధావని ॥౨॥

౨౭. “డ”కార గీతమ్ ।
డమరుపాణిసతి కన్యాకుమారి ।
డమరునినాదప్రియే  భువనేశ్వరి ॥ పల్లవి ॥
నిరాలంబ ప్రమోదప్రదే 
నిరతిశయ దివ్యజ్ఞానప్రదే   ।
దేహకరణకృత కర్మసుఫలదే
మనోమతిచిత్తారాధన బలదే। ॥ ౧॥

త్రిపురసుందరి  దేవి త్ర్యక్షరి
త్రిగుణలాస్యకరి  పంచదశాక్షరి ।
త్రిదేవిశక్తిధరి   గీతసుధాధరి
తప్తహృదయ సుఖకరి నిర్భయకరి ॥౨॥

౨౮. “ఢ”కార గీతమ్ ।
ఢక్కావాదన విశారదరాణి ।
దివ్యజ్ఞానదాయిని  లోకజనని ॥ పల్లవి ॥
త్రిపురవాసిని  షడ్వైరిదమని
త్రిగుణనియంత్రిణి   గీతసుధావని ।
చపలచిత్త దోషాపహారిణి
ఛిన్నసంశయ మోదప్రదాయిని । ॥ ౧॥

భక్తిమాధుర్యరతే శ్రీ లలితే
దాసోఽహంభావ సంప్రీతే  ।
సోఽహమనుభావ స్థితిదాతే
కన్యాకుమారి చిదగ్నిభూతే ॥౨॥

౨౯.అ“ణ”కార గీతమ్ ।
అణుకోటి సహస్రచలనకరి  ।
అష్టసిద్ధీశ్వరి   కన్యాకుమారి ॥ పల్లవి ॥
అవిద్యాంధకార వారిణి
అస్మితా మేఘావరణ దూరిణి ।
రాగద్వేషమయ బంధమోచని
అభినివేశ క్లేశాశురాగిణి  ॥ ౧॥

భక్తిసుఖాస్వాదనే కంపనం
నామస్మరణహ్లాదే  రోమాంచనమ్ ।
భక్తిపారవశ్యే గద్గదకంఠం
దేహి మే అశ్రు స్వేదం గీతసుధావని ॥౨॥

తవ ధ్యాన తన్మయతా యచ్ఛతు వైవర్ణ్యం 
తవ జ్ఞానలీనతా  కరోతు మాం స్తబ్ధమ్  ।
తవ సాక్షాత్కారే అస్తు మమ ప్రలయం
గీతసుధావని వహ మమయోగక్షేమమ్ ॥ ౩॥

౩౦. “త”కార గీతమ్ ।
తపోవ్రతే  వరదముద్రాయుతే
కన్యాకుమారి జపమాలా సహితే ॥ పల్లవి ॥
సర్వ యంత్రాత్మికే  సర్వతంత్రాత్మికే
సర్వ మంత్రాత్మికే  సర్వానుశాసకే ।
స్థావరజంగమ  భేదరహితే
ప్రాణశక్తిసంచాలిని   జీవహితే ॥ ౧॥

దృశ్య విశ్వాంతరే పంచభూతరూపిణి
అదృశ్యావస్థే పంచతన్మాత్రాజనని  ।
యుగయుగాంతర్స్థితే ।భూషిరేశ్వరి
పంచబాణారిప్రియే  గీతసుధేశ్వరి ॥౨॥

౩౧. ర“థ”కార గీతమ్ ।
రథోపమ కాయస్య సారథి త్వమ్ ।
జ్ఞేయే  హి త్వం ధ్యేయేఽపి త్వమ్ ॥ పల్లవి ॥
మనోప్రగ్రహ   నియంత్రకః  నాహం
వశహీనకరణహయాదాసోఽహమ్ ।
మనస్సాక్షి ఘంటానాదతన్మయీ
శమదమబలం ప్రద  మే చిన్మయీ ॥ ౧॥

బాలే విమలే జ్ఞానదీప  స్థాపిని
ఆశ్రితవత్సలే  నిష్ఠోద్దీపిని   ।
కన్యాకుమారి అబ్దినందనముఖి
త్రిభువనసుందరి । నిత్యగంగాసఖి ॥౨॥

౩౨. “ద”కార గీతమ్ ।
దివ్యజ్ఞానదాతే  భజనసుధాప్రీతే  ।
దేహకరణ వాఙ్మనోబల ప్రదాతే । ॥ పల్లవి ॥
కన్యాకుమారి సహస్రజిహ్వస్తుతిప్రీతే 
భూషిరేశ్వరి సహస్రనయనార్చితే  ।
బాణాసురవధార్థం  సంజాతే
కుశలం కురు మే యజ్ఞోదితే  ॥ ౧॥

షట్చక్రోపరిశోభిని యోగిని
నవభావ తరంగిణి గీతసుధావని ।
ఓంకార బీజాక్షరి పాహి మాం
హ్రీంకారబీజాక్షరి  త్రాహి  మామ్ ॥౨॥

౩౩. “ధ”కార గీతమ్ ।
ధర్మపీఠాధ్యక్షణి త్రిభువన  జనని ।
దృశ్యాదృశ్య పదార్థ సంపోషిణి ॥ పల్లవి ॥
తత్త్వమసి బోధనే గోచరి
స్వాత్మసుఖప్రదే  గీతసుధాకరి ।

అవాఝ్మానసగమ్యే సుగుణసుధాధరి
ఆనందమయకోశ ధామేశ్వరి ॥ ౧॥

మహావిషాదభీరు సంశ్రితే
మహాప్రమోద  వరదాననిరతే ।
ద్వంద్వతరంగమయ సాగరతారిణి
ద్వంద్వాతీతే కన్యాకుమారి హరిణి ॥౨॥

౩౪. “న”కార గీతమ్ ।
నవతారుణ్యయుతే అసమలావణ్యయుతే ।
శ‍ృణు మమ భావాన్ ఋషిగణవినుతే ॥ పల్లవి ॥
ఉక్త్వా తవ తత్త్వవిశేష పదాన్
బధ్వా మానసం హృష్యామి అంబికే ।
పృష్ట్వా  పరిప్రశ్నాని  గురూన్
జ్ఞాత్వా  సత్యతత్వం రాజహంసికే ॥ ౧॥

శ‍ృత్వా తవ మహిమా విశేషాన్
స్తుతిరత్న భూషణాన్ దత్వా ధన్యోఽస్మి ।
నవరసానుభవ రసతరంగిణి
కన్యాకుమారి గీతసుధాస్వాదిని ॥౨॥

౩౫. “ప”కార గీతమ్ ।
ప్రసీద  ప్రసీద  కన్యాకుమారి ।
పాలయమాం నిత్యానందకరి ॥ పల్లవి ॥
పయోనిధిశయన సుప్రియభగిని
భాలనయనార్ధాంగిని  చిద్రూపిణి  ।
బాణాసురసూదని బాలామణి
శరణాగతభక్త చింతామణి ॥ ౧॥

విద్యుల్లతాసదృశగాత్రి
దయాపూర్ణ చారునేత్రి ।
మౌక్తికహారాలంకృత కంధరే

గీతసుధాధారే మందస్మేరే। ॥౨॥

౩౬. “ఫ”కార గీతమ్ ।
ఫలనిరీక్షణం మమ దూరీ కురు ।
జలరుహనయనే అర్పణం స్వీకురు। ॥ పల్లవి ॥
జీవభావ బద్ధోఽహం  కర్మచక్రలీనః
ద్వంద్వభావ సహితోఽహం మోదహీనః ।
భావశుద్ధిం  కృత్వా మనఃప్రసాదం  దత్వా
పరామోదం ప్రద  స్తోత్రం  శ‍ృత్వా ॥ ౧॥

మోహక స్వర్ణాభరణభూషిణి
కాంతియుత నాసాభరణ రాజిని ।
విషకంధరప్రియే  వినాయకజనని
శ్రీకాంతసోదరి  గీతసుధావని ॥౨॥

౩౭. “బ”కార గీతమ్ ।
బ్రహ్మతత్వరూపిణి  హే భవాని ।
స్వర్గావనిపాతాల  స్వామిని ॥ పల్లవి ॥
సంవిత్సాగరి బుధచిత్తాపహరి
సాధకాభయకరి బహురూపధరి ।
ధర్మాధర్మాతీతే శుభచరితే
సాగరలహరి సుఘోషసంస్తుతే। ॥ ౧॥

త్రిగుణాతితే  త్రిదేహసేవితే
త్రిభువనారాధితే  ఉపాసకదర్శితే ।
క్షమాకరి కృపాకరి కౌమారి
గీతసుధాకరి కన్యాకుమారి। ॥౨॥

౩౮. “భ”కార గీతమ్ ।
భూషిరమందిర నికేతనే ।
భవబంధమోచని మోదసదనే। ॥ పల్లవి ॥

త్రితాపహారిణి  మందస్మితే
త్రినేత్రరమణి   గుహగణప మాతే ।
త్రికాలాబాధితే  జపమాలాధారిణి
త్రిలోకపాలిని  త్రిలోచని  ॥ ౧॥

ప్రపత్తిపూర్ణ   కృపావర్షిణి
విక్షిప్తచిత్త  దురితాపహారిణి ।
హృల్లేఖారూపిణి  సాధకపావని
మమ హృత్ఖేలిని  గీతసుధావని ॥౨॥

౩౯. “మ”కార గీతమ్ ।
మహాదేవార్ధాంగిని  పాహి మాం
కన్యాకుమారి గౌరి త్రాహి  మామ్ ॥ పల్లవి ॥
సముద్రే తు తరంగమస్తి
తరంగే నాస్తి పయోనిధిః ।
తవోదరే అహమస్మి భగవతి
సర్వదా త్వమసి మయి శివసతి ॥ ౧॥

సమష్టి తత్త్వజనితః వ్యష్టిః
వ్యష్టిః  కదాపి నాస్తి సమష్టిః  ।
అణుమహద్వ్యాపిని గీతసుధావని
అండపిండజనని బ్రహ్మాండరూపిణి  ॥౨॥

౪౦. “య”కార గీతమ్ ।
యోగమాయే విష్ణుసహోదరి  ।
మమ దురితాని హర కన్యాకుమారి ॥ పల్లవి ॥
శబ్ద స్పర్శ రూప రస గంధ-
తన్మాత్రా జనని సృష్టిసంపోషిణి  ।
కైలాసాధిప  మనోల్లాసిని
మాతంగవదనస్తుత గిరినందిని ॥ ౧॥

ప్రపన్నసాధక  తేజోవర్ధిని

ప్రోల్లాసిని   సృజనక్రీడారంజని  ।
అబ్ధిఘోషశ్రవణే   ప్రణవదర్శిని
అక్షయశక్తివాహిని గీతసుధావని ॥౨॥

౪౧. “ర”కార గీతమ్ ।
రుండమాలాధరి।ఈశ్వరి గౌరి
సురేశ్వరి పరమేశ్వరి కన్యాకుమారి ॥ పల్లవి ॥
భువనైకసుందరి  భూషిరేశ్వరి
స్వర్ణకంకణధరి  జపమాలాధరి ।
రమణీయధామే ప్రతిష్ఠితే 
శ్రీమాతే  రక్ష మాం గీతసుధానుతే ॥ ౧॥

భక్త జ్ఞాని  బుధ ప్రాజ్ఞ  శక్తిస్రోతే 
కావ్య సాహిత్య రత స్నేహప్రమోదితే  ।
రజోగుణ తమోగుణ మగ్నోద్ధారిణి
భవరమణి భవహారిణి సునయని ॥౨॥

౪౨. “ల”కార గీతమ్ ।
లీలానాటక రంగమంటపే
నటీనటపాత్రధరీ  త్వమేవ ॥ పల్లవి ॥
హ్రీంకార  బీజాక్షరీ త్వమేవ
ఓంకారబీజాక్షరీ మామవ ।
సహస్రారకమలే  శోభినియోగిని
నవరస రాగాలాపిని విరాగిణి ॥ ౧॥

త్రిదేహప్రతిష్ఠితే    దేహాతీతే
కుశలం కురు మే భవ యజ్ఞోదితే  ।
జిజ్ఞాసువేష్టితే   నిత్యోపాసితే
గీతసుధాశ్రితే  శైలేంద్రసుకుమారి   ॥౨॥

౪౩. “వ”కార గీతమ్ ।
విజ్ఞానదీపాశ్రయ   దాయిని ।
వినీతమనస్క ముదదాయిని ॥ పల్లవి ॥
పంచవిషయవాసనా వారిణి
తార్కిక విచార తులనబోధిని ।
ఆశాపాశాబంధిత విమోచని
భూషిరజనని గీతసుధావని ॥ ౧॥

జీవనసమరాంగణ సాక్షిణి
జీవాపజయవిజయ స్వామిని ।
జ్ఞానవివర్ధిని   దర్శయ శోధయ
ధర్మస్థాపిని  ప్రసీద  పాలయ ॥౨॥

౪౪. “శ”కార గీతమ్ ।
శతశతాపరాధాణి మయా కృతాని ।
జీవోద్ధారిణి  క్షమస్వ పావని। ॥ పల్లవి ॥
దివ్యజన్మధారిణి శ్రీపద్మచరణే
దేదీప్యమాన నాసాభరణే ।
అనిమిషగణ సమారాధితే
మహర్షివృందోపాసితే  గీతసుధాస్తుతే ॥ ౧॥

త్వమేవ గతిర్మమ కన్యాకుమారి
శ్రీ కన్యకా పరమేశ్వరి గౌరి ।
త్వయా వినా హే రాజరాజేశ్వరి
నాహమస్మి దేవీ సుధీశ్వరి ॥౨॥

౪౫. “ష”కార గీతమ్ ।
షట్చక్రమార్గ  గామిని అంబికే
కన్యాకుమారియోగిహృచ్చంద్రికే  ॥ పల్లవి ॥
నిరవధిప్రమోద  ప్రదాయిని
నిరుపమలీలాకరి సుహాసిని ।

వేదోపనిషద్వాణి కల్యాణి
నీరధిత్రయమందిర  విహారిణి ॥ ౧॥

అక్షరరూపిణి జ్యోతిర్మయి
అక్షయమోదదే హిరణ్మయి ।
ధర్మపాలక భక్తోద్ధారిణి
గంగాధరభామిని గీతసుధాజనని ॥౨॥

౪౬. “స”కార గీతమ్ ।
సర్వబీజాక్షర శక్తిజనని ।
సర్వసాధనా ప్రక్రియా   కారిణి ॥ పల్లవి ॥
సుచీంద్ర శశిశేఖరభామిని
బాణాసురమర్దన  తోషిణి ।
శైలేశ  సుకుమారి దైవగుణవర్ధిని 
కన్యాకుమారి కృష్ణకపర్దిని  । ॥ ౧॥

మహిషమర్దిని  ధర్మసంరక్షిణి
చండముండాసుర శిరచ్ఛేదిని ।
మానవకులకంటక ప్రాణిసూదని
మృదు హృదయవాసిని। గీతసుధావని ॥౨॥

౪౭. “హ”కార గీతమ్ ।
హంసతూలికాసనే హంసినీ ।
హృదయగహ్వరధామే కన్యాకుమారి ॥ పల్లవి ॥
తవ దర్శనార్థం  తవ సమ్ముఖేఽహం
తిష్ఠామి  భావయామి దాసోఽహమ్ ।
తవ కృపయా పరయా ధన్యోఽస్మి
నతోఽస్మి శ్రితోఽస్మి  శరణాగతోఽస్మి ॥ ౧॥

అపరాజితే లావణ్యపూరితే
ఉదయరవికోటి దిప్తిసహితే ।
విషకంధరహర చిత్తాపహారిణి

గీతసుధాకరి సదానంద భక్తసౌధామిని ॥౨॥

౪౮. “క్ష”కార గీతమ్ ।
క్షమాప్రేమసంజీవిని  పావని
ఆశుశుభకారిణి నిరంజని ॥ పల్లవి ॥
సదాశివ మానసోల్లాసిని
సాధకోత్సాహ ధృతి శ్రద్ధావర్ధిని    ।
బాణాసురమర్దిని  సులోచని
చిదానందరూపిణి గీతసుధావని। ॥ ౧॥

పూర్ణేందు  వదనే కౌమారి
శశిశేఖరే శ్రీకన్యాకుమారి  ।
సువిచారామృతవాహిని శ్రీకరి
ఆసురీగుణదమని దయాకరి ॥౨॥

౪౯. “త్ర ”కార గీతమ్ ।
త్రయంబక  నాట్యే సహనర్తకి ।
కన్యాకుమారి లాస్యప్రదర్శకి  ॥ పల్లవి ॥
సృష్టి స్థితి  లయ చక్రమోదిని
వ్యష్టి సమష్టివిభాగ  రంజని ।
విజ్ఞానదురంధర  తత్త్వబోధిని
వాసనాత్రయ  క్షయకారిణి ॥ ౧॥

భోగాపవర్గార్థమిదం   దృశ్యం
రక్షయ మాం సదా హృత్కంజభాసిని ।
ఘంఠానాద తరంగ తన్మయి
పరానాదమయి గీతసుధాపయి ॥౨॥

౫౦. “జ్ఞ ”కార గీతమ్ ।
జ్ఞానయోగం  ప్రద  కన్యాకుమారి ।
విజ్ఞానముదం  ప్రద  ధ్యానగోచరి ॥ పల్లవి ॥

పంచవిషయయానే చంచలోఽహం
భోగయోగ మధ్యే చపలోఽహమ్ ।
అంతర్ముఖారాధన భాగ్యం ప్రయచ్ఛ
బహిర్ముఖ ధర్మార్థం  స్వాస్థ్యం  ప్రయచ్ఛ  ॥ ౧॥

అధ్యయన చింతన సృజనశీలోఽస్మి
మనన మంథనకర్మరతోఽస్మి ।
గీతసుధాపానే సదా రసికోఽస్మి
నిధిధ్యాసనరతం మాం కురు భక్తోఽస్మి ॥౨॥

ఏకత్వ భావ నందనే సంచారిణి
అనేకత్వదర్శనే త్రిలోక  సమ్మోహిని ।
త్రిపుటిరహిత  ముక్తిసదనే ఏకాకిని
మమ మృణ్మయ దేహం చిన్మయం కురు జనని ॥ ౩॥

ఇతి దేవీ కన్యాకుమారి వర్ణాద్యాక్షర  గీతాఞ్జలిః  సమాప్తా ।
Gitam for letters ఙ ఞ ఠ ణ etc. are modified.

